
SAKLISTE

Saksnr. Sak
PS 205/16 Godkjenning av innkalling og sakliste

PS 206/16 Godkjenning av møteprotokoll frå forrige møte

OS 172/16 Informasjon om EPC - Enøkinvestering/energispareprosjekt

OS 173/16 Årsbudsjett 2017 og økonomiplan 2017-2020

PS 207/16 Søknad om løyve til oppstart av planarbeid - 
kommunedelplan for kryssing av Voldsfjorden

PS 208/16 Tildeling av kommunal tomt - Gbr 27/177 og 21/176 i 
Bratteberg - mindre planendring

PS 209/16 Volda Campus Arena AS - bygging av ny idrettshall i Volda

PS 210/16 Økomonisk støtte Regionale utviklingsmidlar - Forprosjekt 
Volda kunnskapspark

PS 211/16 VTI Fotball - utskifting av kunstgraset på B-bana ved Volda 
stadion - søknad om kommunal lånegaranti  og kommunalt 
tilskot

PS 212/16 Kjøp av kommunal eigedom - tilleggsareal til gbr 19/193 og 
194

PS 213/16 Søknad om omdisponering av deponeringstilskot - 
Grendahuset Vesttun/Spiren Aktivitetshus

PS 214/16 Vedlikehald av Velsvik kai - avtale om overdraging av 
kommunalt areal.

PS 215/16 "Ny næringar på gamle tufter" – Prosjekt

PS 216/16 Regionreforma - Volda kommune

PS 217/16 Møteplan for politiske møte - formannskap og 
kommunestyre – 2017

PS 218/16 Orienteringssaker

OS 180/16 Felles samferdselspakke Volda og Ørsta

OS 174/16 Kommunereform

OS 175/16 Tunnelutbedring Rotsethorntunnelen vert utsett til 2018

OS 176/16 Vedtak i samferdselsutvalet i fylket - drosjeløyva i Volda og 
Ørsta kommunar - søknad om oppretting av felles 
drosjesentral

OS 177/16 Ruteendringsprosessen 2017 - rutetilbodet på 
ferjesambandet Volda-Folkestad

OS 178/16 Høringsbrev - forslag til endringar i politilova § 14 tredje 
ledd - krav til fastsettelse av kommunal håndheving for delar 

av politivedtektene

OS 179/16 KS Møre og Romsdal - kommunens ansvar for døgntilbod og 
øyeblikkelig hjelp for pasientar innanfor psykisk helse og rus

PS 205/16 Godkjenning av innkalling og sakliste

Handsaming:

Sakliste:

Margrete Bjerkvik reiste spørsmål om program for kommunereformmøte den 8.12.16. 
Ordføraren informerte om at agenda for møtet ikkje er avklart enno.

Dan Bjørneset reiste spørsmål om planlagt bruk av tunellmasse frå Voldatunellen. Ordføraren 
informerte om at han vil ta spørsmålet vidare til Statens vegvesen, i møtet om felles 
samferdselspakke for Volda og Ørsta. Utviklingssektoren vil orientere formannskapet om saka.
 
Dan Bjørneset reiste spørsmål om saksgang i høve riving og mellomlagring av dei mellombelse 
bustadbrakkene i Engesetvegen. Rådmannen informerte om at kommunen ynskjer dialog med 
naboane, der ein ber om at brakkene kan bli ståande til det er avklart kva ein skal bruke dei til. 
Kommunestyret vil få attendemelding frå møte med grannane i desember. Saka vil etter nyttår 
verte fremja først som drøftingssak/notat og deretter som eiga.

Dan Bjørneset bad om ei orientering kring status for sentrumsvegen. Ordføraren orienterte om 
planar kring bru- og vegløysingar. Statens vegvesen arbeider med saka og vil levere skisse til 
kommunen i nær framtid. 

Gunnar Strøm bad om at grunngjeve spørsmål, Gummisvinn frå kunstgrasbanene, med svar frå 
ordføraren, reist i kommunestyremøte 26. mai 2016, vert delt ut og teke omsyn til i samband 
med handsaming av sak PS 211/16. 

Dokument delt ut i møtet:

OS 180/16 – Prioriteringsliste for Felles samferdselspakke Volda og Ørsta
PS 211/16 - Grunngjeve spørsmål i kommunestyret den 26.05.16 frå Gunnar Strøm, med svar 
frå ordføraren, Gummisvinn frå kunstgrasbanene.
OS 173/16 – Årsbudsjett 2017 og økonomiplan 2017-2020.

Røysting:

Innkalling og sakliste med tillegg frå Margrete Bjerkvik, Dan Bjørneset og Gunnar Strøm vart 
samrøystes godkjent. 

PS 206/16 Godkjenning av møteprotokoll frå forrige møte

Røysting:

Møteprotokollen frå sist møte den 02.11.16, vart samrøystes godkjent. 

OS 172/16 Informasjon om EPC - Enøkinvestering/energispareprosjekt

Handsaming:
Eigedomssjef Kjell Magne Ringdal, orienterte om behov for å omdisponere midlar tiltenkt 
Oppigarden og Sollia barnehage til tiltak for å sikre eit godt innemiljø. Formannskapet slutta seg 
til dette. 

OS 173/16 Årsbudsjett 2017 og økonomiplan 2017-2020

Formannskapet drøfta praktiske spørsmål kring budsjettprosessen. Neste formannskapsmøte vert 
budsjettet handsama som ein arbeidsprosess. Formannskapet kan fremje spørsmål til 
administrasjonen som gir tilbakemelding i neste formannskapsmøte.

PS 207/16 Søknad om løyve til oppstart av planarbeid - kommunedelplan for kryssing av 
Voldsfjorden

Administrasjonen si tilråding:
1. Volda kommunestyre vedtek at Voldsfjordkryssing AS får løyve til oppstart av arbeid 

med planprogram for utarbeiding av kommunedelplan for ferjefri kryssing av 
Voldsfjorden.

2. Voldsfjordkryssing AS skal dekkje alle kostnader knytt til utarbeiding av planprogram og 
varsling av oppstart av planarbeid.

Handsaming:
Odd A. Folkestad reiste spørsmål om habilitet, han er styreleiar for Voldsfjordkryssing, jf. fvl § 
6, 1. l, e. nr. 2. Han tok ikkje del i handsaminga og røystinga over spørsmål om habilitet. 

Røysting habilitet:
Odd A. Folkestad vart samrøystes kjent inhabil.

Anders Straume kom med slikt alternativt framlegg til nytt punkt 2:

Volda kommune vil dekkje kostnaden med utarbeiding av planprogrammet. Rådmannen skal 
fremme eiga løyvingssak om dette, straks avtale med ekstern utførande konsulent ligg føre.

Røysting (åtte røysteføre):

Punkt 1 i tilrådinga frå administrasjonen vart samrøystes vedteke.
Det vart røysta alternativt mellom punkt to i tilrådinga frå administrasjonen og framlegget frå 
Anders Straume. Tilrådinga frå administrasjonen fekk fem røyster og vart vedteken, framlegget 
frå Anders Straume fekk tre røyster (Anders Straume, Margrete Bjerkvik og Dan Bjørneset) og 
fall.

Tilråding i formannskapet - 15.11.2016 til kommunestyret:
1. Volda kommunestyre vedtek at Voldsfjordkryssing AS får løyve til oppstart av arbeid 

med planprogram for utarbeiding av kommunedelplan for ferjefri kryssing av 
Voldsfjorden.

2. Voldsfjordkryssing AS skal dekkje alle kostnader knytt til utarbeiding av planprogram 
og varsling av oppstart av planarbeid.

Odd A. Folkestad tok sete.

PS 208/16 Tildeling av kommunal tomt - Gbr 27/177 og 21/176 i Bratteberg - mindre 
planendring

Administrasjonen si tilråding:
Med grunnlag i søknad, og under føresetnad av at endringa ikkje vil påverke økonomien i 
tomtesal/utbyggingskostnader for området, vert søknad om  samla  utbygging av tomtene 21/176 
og 21/177 godkjent.
Gnr 21 bnr 176 og 177  skal samanføyast til ei tomt.
Utnyttingsgrad for området vert uendra.

Handsaming:

Røysting (ni røysteføre):

Tilrådinga frå administrasjonen vart samrøystes vedteken.

Vedtak i Formannskapet - 15.11.2016 
Med grunnlag i søknad, og under føresetnad av at endringa ikkje vil påverke økonomien i 
tomtesal/utbyggingskostnader for området, vert søknad om  samla  utbygging av tomtene 
21/176 og 21/177 godkjent.
Gnr 21 bnr 176 og 177  skal samanføyast til ei tomt.
Utnyttingsgrad for området vert uendra.

PS 209/16 Volda Campus Arena AS - bygging av ny idrettshall i Volda

Administrasjonen si tilråding:
1. Kommunestyret ser med positiv interesse på at Volda Campus Arena AS byggjer og driv 

idrettshall i Volda sentrum. Utgreiing av ny hall i kommunal regi vert avslutta.

2. Kommunestyret er innstilt på å gi investeringstilskot som årleg tilskot i 30 år tilsvarande 
renter og avdrag for eit lån på kr 30 millionar over 40 års nedbetalingstid.

3. Kommunestyret er innstilt på at kommunen forhandlar om leige av lokale for 
kroppsøving elevane i grunnskulen.

4. Føresetnaden for å gå inn med investeringstilskot og leige kroppsøvingslokale er at det 
er gangavstand til Øyra skule og Volda ungdomsskule, samt at totaløkonomien i 
prosjektet er realistisk og herunder leigeprisen ligg på eit nivå som for alternative 
løysingar for kommunen. Vidare vil det vere ein føresetnad for kommunen at hallen kan 
planleggjast slik, dersom tomta gir rom for det, at den kan byggjast på med eit 
opplæringsbasseng med sambruk av fellesanlegg, garderober mv. 

5. Dersom Volda Campus Arena AS byggjer hallen på Joplassen ved Høgskulen, så er 
Volda kommunestyre innstilt på å stille til disposisjon tomteareal under føresetnad av at 
prosjektet ikkje kjem i konflikt med utvikling av Høgskulen. 

6. Volda kommune tiltrer ikkje opsjon i kontrakten med NEE om rehabilitering av 
Voldahallen i EPC-programmet. Volda kommunestyre kjem attende til kva som skal skje 
med Voldahallen etter at utbyggingsplanane for ny hall i regi av Volda Campus Arena 
AS er klarlagt. 

Handsaming:
Odd Harald Sundal kom med slikt framlegg:

Endring av siste linje i punkt 1. Bytte ut siste ord «avslutta» med «å legge på vent til Campus 
Arena er avklart»

Fride Sortehaug og ordførar Jørgen Amdam kom med slikt framlegg til nytt punkt 7:

Avtalen mellom grunneigar og Campus Arena As må vere kjend for Volda kommune innan 
avtalen vert inngått.

Sølvi Dimmen kom med slikt framlegg til tillegg i punkt 4:

Det må også avklarast om prosjektet skal ta omsyn til framtidig behov for symjeanlegg med 
25M konkurransebasseng.

Jørgen Amdam kom med framlegg om å stryke første setning i punkt 6.

Volda kommune tiltrer ikkje opsjon i kontrakten med NEE om rehabilitering av Voldahallen i 
EPC-programmet.

Røysting (ni røysteføre):

Punkt 1. Det vart røysta alternativt mellom tilrådinga frå administrasjonen og framlegget frå 
Odd Harald Sundal. Framlegget frå Odd Harald Sundal vart samrøystes vedteke.

Punkt 2 i tilrådinga frå administrasjonen vart samrøystes vedteke, med ei redaksjonell endring. 
(«tilskot i 30 år» vart endra til «tilskot i 40 år»).

Punkt 3 i tilrådinga frå administrasjonen vart samrøystes vedteke.

Punkt 4 i tilrådinga frå administrasjonen vart samrøystes vedteke.
Tilleggsframlegget frå Sølvi Dimmen i punkt 4, fekk sju røyster og vart vedteke, to røysta imot 
(Anders Straume og Margrete Bjerkvik).

Punkt 5 i tilrådinga frå administrasjonen vart samrøystes vedteke.

Det vart røysta alternativt mellom tilrådinga frå administrasjonen punkt 6 og framlegget frå 
Jørgen Amdam. Framlegget frå Jørgen Amdam vart samrøystes vedteke. 

Nytt punkt 7, framlegg frå Fride Sortehaug og Jørgen Amdam, vart samrøystes vedteke. 

Tilråding i formannskapet - 15.11.2016  til kommunestyret:
1. Kommunestyret ser med positiv interesse på at Volda Campus Arena AS byggjer og 

driv idrettshall i Volda sentrum. Utgreiing av ny hall i kommunal regi vert å legge på 
vent til Campus Arena er avklart.

2. Kommunestyret er innstilt på å gi investeringstilskot som årleg tilskot i 40 år 
tilsvarande renter og avdrag for eit lån på kr 30 millionar over 40 års nedbetalingstid.

3. Kommunestyret er innstilt på at kommunen forhandlar om leige av lokale for 
kroppsøvings elevane i grunnskulen.

4. Føresetnaden for å gå inn med investeringstilskot og leige kroppsøvingslokale er at det 
er gangavstand til Øyra skule og Volda ungdomsskule, samt at totaløkonomien i 

prosjektet er realistisk og herunder leigeprisen ligg på eit nivå som for alternative 
løysingar for kommunen. Vidare vil det vere ein føresetnad for kommunen at hallen 
kan planleggjast slik, dersom tomta gir rom for det, at den kan byggjast på med eit 
opplæringsbasseng med sambruk av fellesanlegg, garderober mv. 
Det må også avklarast om prosjektet skal ta omsyn til framtidig behov for symjeanlegg 
med 25M konkurransebasseng.

5. Dersom Volda Campus Arena AS byggjer hallen på Joplassen ved Høgskulen, så er 
Volda kommunestyre innstilt på å stille til disposisjon tomteareal under føresetnad av 
at prosjektet ikkje kjem i konflikt med utvikling av Høgskulen. 

6. Volda kommunestyre kjem attende til kva som skal skje med Voldahallen etter at 
utbyggingsplanane for ny hall i regi av Volda Campus Arena AS er klarlagt. 

7. Avtalen mellom grunneigar og Campus Arena As må vere kjend for Volda kommune 
innan avtalen vert inngått.

PS 210/16 Økomonisk støtte Regionale utviklingsmidlar - Forprosjekt Volda 
kunnskapspark

Administrasjonen si tilråding:
Kommunestyret i Volda støttar at det vert utarbeid eit forprosjekt for Volda kunnskapskart i 
samsvar med denne saka.

Det vert løyvd kr.200.000,- frå kraftfondet/næringsfondet som økonomisk tilskot til forprosjektet. 
Løyvinga vert utbetalt i samsvar med vedlagde finansieringsplan slik. 
2016 kr. 100.000,-
2017 kr. 100.000,-

Når prosjektet er avslutta skal det leverast ein sluttrapport som gjer greie for i kva grad 
resultatmåla er nådd.

Handsaming:
Odd A. Folkestad reiste spørsmål om habilitet, han er styremedlem i kulturnæringshagen, jf. fvl. 
§ 6, 1. l, e. nr. 2. Han tok ikkje del i handsaminga og røystinga over spørsmål om habilitet.

Gunnar Strøm reiste spørsmål om habilitet, han er varamedlem i styre til kulturnæringshagen, jf. 
fvl. § 6, 1. l, e. nr. 2. Han tok ikkje del i handsaminga og røystinga over spørsmål om habilitet.

Røysting habilitet:
Odd A. Folkestad vart samrøystes kjend inhabil.
Gunnar Strøm vart samrøystes kjend habil, og han tok sete.

Røysting (åtte røysteføre):

Tilrådinga frå administrasjonen vart samrøystes vedteken.

Tilråding i formannskapet - 15.11.2016  til kommunestyret:
Kommunestyret i Volda støttar at det vert utarbeid eit forprosjekt for Volda kunnskapskart i 
samsvar med denne saka.

Det vert løyvd kr.200.000,- frå kraftfondet/næringsfondet som økonomisk tilskot til 
forprosjektet. Løyvinga vert utbetalt i samsvar med vedlagde finansieringsplan slik. 
2016 kr. 100.000,-
2017 kr. 100.000,-

Når prosjektet er avslutta skal det leverast ein sluttrapport som gjer greie for i kva grad 
resultatmåla er nådd.

Odd A. Folkestad tok sete.

PS 211/16 VTI Fotball - utskifting av kunstgraset på B-bana ved Volda stadion - søknad 
om kommunal lånegaranti  og kommunalt tilskot

Administrasjonen si tilråding:

1. Med atterhald om Fylkesmannen si godkjenning, gir Volda kommune  kommunal garanti til 
VTI Fotball for lån pålydande kr. 2.146. 000,- på dei vilkår som går fram av lånetilbod 
vedlagt garantisøknaden.

Garantien vert gjeven på slike vilkår:
a. Garantien er ein simpel kausjon.
b.   Garantien skal avkortast i takt med utbetaling av sponsormidlar, spelemidlar og   
      refusjon av mva. til anlegget og skissert nedbetalingsplan for lånet, maks lånetid
      15 år.

2. Kommunestyret finn ikkje å kunne gje tilskot til prosjektet slik søkt om,(kr. 200.000),  då det 
ikkje er avsett midlar til slike formål  i  budsjett 2016 eller budsjettforslag for 2017.

Handsaming:
Grunngjeve spørsmål frå Gunnar Strøm, med svar frå ordføraren, datert 26.05.2016, vart delt ut i 
møtet.

Gunnar Strøm SV, kom med slikt framlegg:

Saka vert utsett. Formannskapet bed administrasjonen om å legge fram resultata av samtalane 
mellom VTI fotballgruppa og teknisk sektor i kommunen om miljørisikoane ved 
granulat/gummikuler slik ordføraren svarte på eit grunngjeve spørsmål i KST 26.05.2016.

Røysting utsetjingsframlegget:
Utsetjingsframlegget fekk fire røyster (Gunnar Strøm, Odd Harald Sundal, Fride Sortehaug og 
Jørgen Amdam) og fall, fem røysta imot.

Ordføraren kom med slikt tillegg til tilrådinga frå administrasjonen:

Kommunestyret ber om informasjon om tiltak mot eventuell forureiningsfare med granulat m.o.t. 
deponering av gammalt kunstgrasdekke og legging av nytt kunstgrusdekke.

Røysting (ni røysteføre):

Tilrådinga frå administrasjonen vart samrøystes vedteken.
Tilleggsframlegget frå ordføraren vart samrøystes vedteke. 

Tilråding i formannskapet - 15.11.2016  til kommunestyret:
1. Med atterhald om Fylkesmannen si godkjenning, gir Volda kommune  kommunal 

garanti til VTI Fotball for lån pålydande kr. 2.146. 000,- på dei vilkår som går fram av 
lånetilbod vedlagt garantisøknaden.
Garantien vert gjeven på slike vilkår:
a. Garantien er ein simpel kausjon.
b.   Garantien skal avkortast i takt med utbetaling av sponsormidlar, spelemidlar og   
      refusjon av mva. til anlegget og skissert nedbetalingsplan for lånet, maks lånetid

15 år.
2. Kommunestyret finn ikkje å kunne gje tilskot til prosjektet slik søkt om,(kr. 200.000),  

då det ikkje er avsett midlar til slike formål  i  budsjett 2016 eller budsjettforslag for 
2017.

3. Kommunestyret ber om informasjon om tiltak mot eventuell forureiningsfare med 
granulat   m.o.t. deponering av gammalt kunstgrasdekke og legging av nytt 
kunstgrusdekke.

PS 212/16 Kjøp av kommunal eigedom - tilleggsareal til gbr 19/193 og 194

Administrasjonen si tilråding:
1. Eivind Hustad Vinjevoll får kjøpe deler av kommunen sin eigedom gnr.19 bnr. 30  i 

samsvar med søknad av 29.08.16, under føresetnad at det ikkje kjem merknader i 
samband med frådelingssøknad, jfr. punkt 2. 

2. Den nøyaktige storleiken på areala vert bestemt ved kart- og delingsforretning. 
3. Prisen for arealet vert sett til kr. 500,- pr. m2, og denne skal justerast for endringa i 

konsumprisindeksen frå vedtakstidspunktet og  fram til sist kjende indeks på 
oppgjerstidspunktet. 

4. Kjøpar må bere alle kostnader med arealoverdraginga.

Handsaming:

Røysting (ni røysteføre):

Tilrådinga frå administrasjonen vart samrøystes vedteken.

Vedtak i formannskapet - 15.11.2016: 
1. Eivind Hustad Vinjevoll får kjøpe deler av kommunen sin eigedom gnr.19 bnr. 30  i 

samsvar med søknad av 29.08.16, under føresetnad at det ikkje kjem merknader i 
samband med frådelingssøknad, jfr. punkt 2. 

2. Den nøyaktige storleiken på areala vert bestemt ved kart- og delingsforretning. 
3. Prisen for arealet vert sett til kr. 500,- pr. m2, og denne skal justerast for endringa i 

konsumprisindeksen frå vedtakstidspunktet og  fram til sist kjende indeks på 
oppgjerstidspunktet. 

4. Kjøpar må bere alle kostnader med arealoverdraginga.

PS 213/16 Søknad om omdisponering av deponeringstilskot - Grendahuset Vesttun/Spiren 
Aktivitetshus

Administrasjonen si tilråding:
Kommunestyret finn ikkje å kunne imøtekome søknaden frå Spiren Aktivitetshus om 
omdisponering av deponeringstilskotet (jf pkt 6 i avtale mellom Volda kommune og Grendahuset 
Vesttun) til eit restaureringstilskot på 100.000 kr.

Handsaming:
Odd A. Folkestad, FrP, og Gunnar Strøm, SV, og Sølvi Dimmen, SP, kom med slikt framlegg:

Søknaden frå Spiren Aktivitetshus vert imøtekomen. Tilskotet vert å innarbeide i budsjett for 
2017.

Røysting (ni røysteføre):

Det vart røysta alternativt mellom tilrådinga frå administrasjonen og framlegget frå Odd A. 
Folkestad, Gunnar Strøm og Sølvi Dimmen. Framlegget frå Odd A. Folkestad, Gunnar Strøm og 
Sølvi Dimmen vart samrøystes vedteke.

Tilråding i formannskapet - 15.11.2016  til kommunestyret:
Søknaden frå Spiren Aktivitetshus vert imøtekomen. Tilskotet vert å innarbeide i budsjett for 
2017.

PS 214/16 Vedlikehald av Velsvik kai - avtale om overdraging av kommunalt areal.

Administrasjonen si tilråding:
Volda formannskap vedtek avtale mellom Volda kommune og Velsvik småbåtlag slik den ligg 
føre som vedlegg til denne saka. Velsvik småbåtlag må bere kostnadene med ovedraginga av 
arealet.

Handsaming:
Odd A. Folkestad viste til at det i saksutgreiinga står riksveg 652, rett nemning skal vere 
fylkesveg 652, dette vert retta i avtalen.

Røysting (ni røysteføre):

Tilrådinga frå administrasjonen vart samrøystes vedteken.

Vedtak i formannskapet - 15.11.2016 
Volda formannskap vedtek avtale mellom Volda kommune og Velsvik småbåtlag slik den ligg 
føre som vedlegg til denne saka. Velsvik småbåtlag må bere kostnadene med ovedraginga av 
arealet.

PS 215/16 "Ny næringar på gamle tufter" - Prosjekt

Administrasjonen si tilråding:
Med tilvising til  vedlagde skisse og møtereferat frå møtet på Grodås 26.10.2016 vedtek Volda 
kommunestyre å støtte opp om eit forprosjekt  «Ny næring på gamle tufter». Forprosjektet skal vere 
ferdig på forsommaren 2017, og skal danne grunnlag for vedtak om evt. vidare deltaking i 
hovedprosjektet.

Forprosjektet skal klarlegge  nærare mål for arbeidet, organisering, framdriftsplan, kven som må og bør 
vere målgruppe for arbeidet, samarbeidspartar, finansiering m.m.

Forprosjektet har ei økonomisk ramme på inntil kr. 200.000,- der kommunane Hornindal (vert), Stranda, 
Stryn, Volda og Ørsta bidreg med kr. 25.000,- kvar. Volda kommune tek på seg eventuell 
tilleggsfinansiering innanfor den økonomiske ramma for å realisere forprosjektarbeidet. Ein føresetnad 
for vedtaket er at minst 4 av dei 5 kommunane sluttar seg til forprosjektet.

Dekning: kto. 14900.1550.100 (xxxxx Det skal  opprettast prosjektnummer)

Handsaming:

Røysting (ni røysteføre):

Tilrådinga frå administrasjonen vart samrøystes vedteken.

Tilråding i formannskapet - 15.11.2016 til kommunestyret:
Med tilvising til  vedlagde skisse og møtereferat frå møtet på Grodås 26.10.2016 vedtek Volda 
kommunestyre å støtte opp om eit forprosjekt  «Ny næring på gamle tufter». Forprosjektet 
skal vere ferdig på forsommaren 2017, og skal danne grunnlag for vedtak om evt. vidare 
deltaking i hovedprosjektet.

Forprosjektet skal klarlegge  nærare mål for arbeidet, organisering, framdriftsplan, kven som 
må og bør vere målgruppe for arbeidet, samarbeidspartar, finansiering m.m.

Forprosjektet har ei økonomisk ramme på inntil kr. 200.000,- der kommunane Hornindal 
(vert), Stranda, Stryn, Volda og Ørsta bidreg med kr. 25.000,- kvar. Volda kommune tek på 
seg eventuell tilleggsfinansiering innanfor den økonomiske ramma for å realisere 
forprosjektarbeidet. Ein føresetnad for vedtaket er at minst 4 av dei 5 kommunane sluttar seg 
til forprosjektet.

Dekning: kto. 14900.1550.100 (xxxxx Det skal  opprettast prosjektnummer)

PS 216/16 Regionreforma - Volda kommune

Administrasjonen si tilråding:
Formannskapet sluttar seg til vedlagt fråsegn d.s. 04.11.16  vedkomande regionreforma. 

Handsaming:
Odd A. Folkestad kom med slikt tillegg til tilrådinga frå administrasjonen:

Ny bu- og arbeidsmarknad:
Ordføraren blir gitt fullmakt til å innarbeide fråsegn der Voldsfjordkryssing, 40 km kortare 
ferjefri veg til Eid, Vågsøy og Selje vert teke med.

Røysting (ni røysteføre):

Tilrådinga frå administrasjonen, med tillegg frå Odd A. Folkestad, vart samrøystes vedteken.

Vedtak i formannskapet - 15.11.2016: 
Formannskapet sluttar seg til vedlagt fråsegn d.s. 04.11.16  vedkomande regionreforma. 

Ordføraren blir gitt fullmakt til å innarbeide fråsegn der Voldsfjordkryssing, 40 km kortare 
ferjefri veg til Eid, Vågsøy og Selje vert teke med.

PS 217/16 Møteplan for politiske møte - formannskap og kommunestyre - 2017

Administrasjonen si tilråding:

Følgjande møteplan for 2017 for formannskap og kommunestyre vert godkjent:

FORMANNSKAPET KOMMUNESTYRET
JANUAR 10. og 31. 26.
FEBRUAR 14. og 21.
MARS 7. og 21. 2. og 30.
APRIL 18. 27.
MAI 2., 16. og 30. 24.
JUNI 13. og 27. 22.
JULI
AUGUST 15. 31.
SEPTEMBER 19. 28.
OKTOBER 2., 17. og 30. 26.
NOVEMBER 14., 21. og 28. 9. presentasjon av budsjett og 30.
DESEMBER 12. 14.

Formannskapet startar møta sine kl. 12:00 og kommunestyret kl. 14:00.  

Handsaming:
Ordføraren kom med framlegg om at formannskapsmøtet den 21. mars vert flytta til 22. mars. 

Røysting (ni røysteføre):

Tilrådinga frå administrasjonen, med endring frå ordføraren, vart samrøystes vedteken.

Tilråding i formannskapet - 15.11.2016  til kommunestyret:
Følgjande møteplan for 2017 for formannskap og kommunestyre vert godkjent:

FORMANNSKAPET KOMMUNESTYRET
JANUAR 10. og 31. 26.
FEBRUAR 14. og 21.
MARS 7. og 22. 2. og 30.
APRIL 18. 27.
MAI 2., 16. og 30. 24.
JUNI 13. og 27. 22.

JULI
AUGUST 15. 31.
SEPTEMBER 19. 28.
OKTOBER 2., 17. og 30. 26.
NOVEMBER 14., 21. og 28. 9. presentasjon av budsjett og 30.
DESEMBER 12. 14.

Formannskapet startar møta sine kl. 12:00 og kommunestyret kl. 14:00.  

PS 218/16 Orienteringssaker

OS 180/16 Felles samferdselspakke Volda og Ørsta

Prioriteringsliste for Felles samferdselspakke Volda og Ørsta, vart delt ut i møtet.
Formannskapet drøfta saka og kom med merknader, som ordføraren tek med seg vidare i 
arbeidet i styringsgruppa. 

OS 174/16 Kommunereform

Ordføraren orienterte om status for kommunereformprosessen. 

OS 175/16 Tunnelutbedring Rotsethorntunnelen vert utsett til 2018

OS 176/16 Vedtak i samferdselsutvalet i fylket - drosjeløyva i Volda og Ørsta kommunar - 
søknad om oppretting av felles drosjesentral

OS 177/16 Ruteendringsprosessen 2017 - rutetilbodet på ferjesambandet Volda-Folkestad

OS 178/16 Høringsbrev - forslag til endringar i politilova § 14 tredje ledd - krav til 
fastsettelse av kommunal håndheving for delar av politivedtektene

OS 179/16 KS Møre og Romsdal - kommunens ansvar for døgntilbod og øyeblikkelig hjelp 
for pasientar innanfor psykisk helse og rus

Møtet slutt kl. 15:50

Rett utskrift,
Volda kommune, servicekontoret
16.11.2016

Sonja Håvik
konsulent


